
[bookmark: _GoBack]Университет 
мұражайының жағдайы 
және дамыту жоспары туралы

Мұражай – тарихи, мәдени және ғылыми маңызы бар жәдігерлерді жинақтап, сақтап, зерттеп және көпшілікке ұсынатын орын. Мұражайлар адамзат өркениетінің дамуын көрсететін құнды орындар болып табылады. Олар өткен мен бүгіннің арасындағы байланысты орнатуға көмектеседі және әртүрлі тарихи оқиғалар, мәдени дәстүрлер мен өнер туындылары туралы маңызды мәліметтер береді.
Университет мұражайының қызметіне тоқтала кетсек, қазіргі таңда университет мұражайы 3 оқу ғимараттары бойынша орналасқан. 
Ең басты мұражайымыз Ахмет Байтұрсынұлының мұражайы, бұл мұражай 1998 жылы 25 қыркүйектен бастап жұмыс жасап келеді. 
Бастапқыда Ахмет Байтұрсынұлының мұражайы бас ғимараттың екінші қабатында (қазіргі оқырман залы) болған, кейін 2010 жылы университет жанындағы екі қабатты ғимараттың бірінші қабатына ресми түрде көшірілді.
Мұражайда Ахмет Байтұрсынұлының өмірбаянымен, шығармашылығымен, қолданған заттарымен, сонымен қатар 1996, 2009 жылдары болған екі экспедицияның материалдарымен танысуға болады.  
2022 жылы ұлт ұстазының 150 жылдық мерейтойы ЮНЕСКО көлемінде атап өтілді, осыған байланысты мұражайда ішінара жөндеу жұмыстары жүргізілді, стендтері жаңартылды. Мұражайға облыс орталығынан мектеп оқушылары, студенттер, басқа да мекемелерден келушілер, сонымен қатар университетімізге алыс-жақыннан келген қонақтар да келіп тұрады.
2010 жылы университеттің 70 жылдығында университет тарихынан сыр шертетін мұражай ашылған болатын. Университет тарихы мұражайы «Өнер» шығармашылық үйінің екінші қабатында орналасқан болатын. 
Сол мұражай қазіргі таңда педагогикалық мамандықтар үшін бөлек, ауылшаруашылығы ғылымдары факультетінің, сондай ақ машина жасау, энергетика және ақпараттық технологиялар факультетінің мамандықтары бойынша бөлек мұражай боп екіге бөлінді. 
Бұл мұражайлардағы стендтер университеттің 85 жылдығына орай жаңартылып, қайта жасалды.  
Мұражай стендтеріндегі мәліметтерді жинақтауға кафедралардың зор үлес қосқанын айта кету керек. 
Мұражайдың мәртебесі қоғамдық болғандықтан осы облыс орталығындағы басқа да мұражайлармен тығыз қарым-қатынаста.  
Мұражайда тек қана экскурсия емес, сонымен қатар мәдени іс-шаралар да өткізіліп отырады, айта кететін болсақ, 2024 жылдың 22 қарашасында педагогикалық институт мұражайында тарихшы-ғалым Нарымбаева Амангелді Қасымқызының еңбектеріне арналған бұрыш ашылды. Ашылу салтанатына университет басшылығы, институт директоры, тарих мамандығының студенттері, тағы да басқа шақырылған қонақтар куә болды.
Алдағы уақытта осы мұражайларды басқа да материалдармен, жәдігерлермен толықтыру жұмыстары көзделіп отыр, атап айтқанда мұражайдағы әр кафедра өздеріне тиесілі стендтерге тың серпін беріп, кафедра тарихында болып жатқан маңызды оқиғаларға қатысты материалдарын жаңартып, мұражай меңгерушісіне ұсынып отырса дейміз.


Әлеуметтік-тәрбие жұмыстары 
жөніндегі проректор					Н.Темирбеков
